
«Ծառայության վայրում ծառայողական բնակարանով չապահովելու դեպքում պայմանագրային զինծառայողներին ամսական դրամական հատուցում վճարելու կարգը և չափերը սահմանելու, ինչպես նաև Հայաստանի Հանրապետության կառավարության 2018 թվականի նոյեմբերի 22-ի N 1321-Ն որոշումն ուժը կորցրած ճանաչելու մասին» ՀՀ կառավարության որոշման նախագծի
	1. Արդարադատության նախարարություն
	22.06.2023թ.

	
	N /27.0.1/30506-2023

	«Ծառայության վայրում ծառայողական բնակարանով չապահովելու դեպքում պայմանագրային զինծառայողներին ամսական դրամական հատուցում վճարելու կարգը և չափերը սահմանելու, ինչպես նաև Հայաստանի Հանրապետության կառավարության 2018 թվականի նոյեմբերի 22-ի N 1321-Ն որոշումն ուժը կորցրած ճանաչելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
1. 	Նախագծով հաստատվող հավելվածի (այսուհետ՝ Հավելված) 3-րդ կետով սահմանվում է՝
Սույն կարգի 2-րդ կետում նշված անձանց (այսուհետ` նաև շահառու) ընտանիքի անդամ են համարվում`
1) ամուսինը (կինը) և 18 տարին չլրացած երեխաները.
2) համատեղ բնակվող` անգործունակ ճանաչված կամ մինչև 26 տարեկան ուսանող զավակները, ինչպես նաև համատեղ բնակվող` 18 տարեկան և դրանից բարձր տարիքի հաշմանդամություն ունեցող զավակները, եթե հաշմանդամություն ունեցող են ճանաչվել մինչև իրենց 18 տարին լրանալը:
Այս կապակցությամբ, առաջարկում ենք շահառուի ընտանիքի անդամների կազմում ներառել վերջիններիս ծնողներին, քանի որ Ընտանեկան օրենսգրքի 75-րդ հոդվածի 1-ին մասի համաձայն՝ Աշխատունակ չափահաս զավակները պարտավոր են պահել իրենց անաշխատունակ և օգնության կարիք ունեցող ծնողներին և հոգ տանել նրանց մասին։
	




Չի ընդունվել
Համապատասխան սոցիալական երաշխիքի շրջանակներում զինծառայողի ընտանիքի կազմը սպառիչ սահմանված է «Զինվորական ծառայության և զինծառայողի կարգավիճակի մասին» ՀՀ օրենքի 65-րդ հոդվածի 1-ին մասում:



	2. Հավելվածի 12-րդ կետի 3-րդ ենթակետի համաձայն՝ 12. Ամսական դրամական հատուցում ստանալու իրավունքը դադարեցվում է`
3) օրենքի 40-րդ հոդվածի 1-ին մասի 4-րդ, 5-րդ, 8-րդ կամ 9-րդ կետերով սահմանված հիմքով շահառուին զինվորական պաշտոնից ազատելու դեպքում, եթե շահառուն չունի ընտանիք:
Այս կապակցությամբ կարծում ենք, որ անհրաժեշտ է հստակեցնել շահառուի կողմից ընտանիք ունենալու դեպքում օրենքի 40-րդ հոդվածի 1-ին մասի 4-րդ, 5-րդ, 8-րդ կետերով զինվորական պաշտոնից ազատվելու դեպքում, ընտանիքի անդամները ինչ ժամկետով են պահպանում դրամական հատուցում ստանալու իրենց իրավունքը:
	Չի ընդունվել
Հստակեցման անհրաժեշտությունը բացակայում է, քանի որ «Զինվորական ծառայության և զինծառայողի կարգավիճակի մասին» ՀՀ օրենքի 41-րդ հոդվածի 1-ին մասում սահմանված են օրենքի 40-րդ հավելվածի 1-ին մասի ամապատասխան կետերով պաշտոնից ազատված զինծառայողների` կադրերի տրամադրության տակ թողնելու ժամկետները, իսկ այդ ժամկետների ընթացքում էլ պահպանվում է շահառուի` ամսական դրամական հատուցում ստանալու իրավունքը:

	2. Ներքին գործերի նախարարություն
	12.06.2023թ.

	
	N 43/21/71715-2023

	«Ծառայության վայրում ծառայողական բնակարանով չապահովելու դեպքում պայմանագրային զինծառայողներին ամսական դրամական հատուցում վճարելու կարգը և չափերը սահմանելու, ինչպես նաև Հայաստանի Հանրապետության կառավարության 2018 թվականի նոյեմբերի 22-ի N 1321-Ն որոշումն ուժը կորցրած ճանաչելու մասին» ՀՀ կառավարության որոշման նախագծի հավելվածի 6-րդ կետի 3-րդ ենթակետում «15» թիվը առաջարկվում  է փոխարինել «մինչև 30» թվով։ Առաջարկությունը պայմանավորված է նրանով, որ ՀՀ ՆԳՆ ոստիկանությունում վարձավճարի ֆինանսական միջոցների տրամադրումը հիմնականում իրականացվում է կենտրոնացված կարգով, միայն մեկ ստորաբաժանման կողմից։
	Չի ընդունվել
Ժամկետը նախատեսվել է ըստ «Գույքի նկատմամբ իրավունքների պետական գրանցման մասին» ՀՀ օրենքի 32-րդ հոդվածի 6-րդ մասի պահանջների:

	3. Ֆինանսների նախարարություն
	30.05.2023թ.

	
	N 01/34-1/10362-2023

	Դիտողություններ և առաջարկություններ չկան:
	Ընդունվել է

	4. Աշխատանքի և սոցիալական հարցերի նախարարություն
	25.05.2023թ.

	
	N ՆՄ/ԳԽ-2/12943-2023

	Ուսումնասիրելով «Ծառայության վայրում ծառայողական բնակարանով չապահովելու դեպքում պայմանագրային զինծառայողներին ամսական դրամական հատուցում վճարելու կարգը և չափերը սահմանելու, ինչպես նաև Հայաստանի Հանրապետության կառավարության 2018 թվականի նոյեմբերի 22-ի N 1321-Ն որոշումն ուժը կորցրած ճանաչելու մասին» ՀՀ կառավարության որոշման նախագիծը (այսուհետ Նախագիծ) հայտնում եմ հետևյալը․
1. Նախագծի հավելվածի 6-րդ կետի 3-րդ ենթակետում առաջարկվում է նշել, որ տեղեկանքում ներառվի ոչ միայն սեփականության իրավունքի առկայությունը և բացակայությունը, այլ նաև բնակարան օտարած կամ չօտարած լինելու հանգամանքը։
	




Ընդունվել է
Առաջարկությունն իրացվել է կարգի 5-րդ կետի 2-րդ ենթակետին տրվող հղմամբ:

	2. Բացի այդ, անհրաժեշտ է հստակեցնել, թե ինչպես է հասկացվում Նախագծի հավելվածի 5-րդ կետի 1-ին ենթակետում նշված «մշտական (փաստացի) բնակության հաշվառում» հասկացությունը։ 
	Չի ընդունվել
Ձևակերպումը համապատասխանում է «Զինվորական ծառայության և զինծառայողի կարգավիճակի մասին» օրենքի 65-րդ հոդվածի 1-ին մասի և ՀՀ կառավարության 14.07.2005թ. N 1231-Ն որոշման կարգավորումներին:

	3. Նախագծի հավելվածի 4-րդ կետում նշված է, որ «Սույն կարգի համաձայն՝ ամսական դրամական հատուցում ստանալու իրավունք ունի այն շահառուն, ով ծառայության վայրում չի ապահովվել ծառայողական բնակելի տարածությամբ․․․», սակայն Կարգում հարկ է նշել, որ բացակայում է նշված հանգամանքը ստուգելու փաստը։
	Չի ընդունվել
Ծառայողական բնակարանով չապահովելու հանգամանքը ստուգելու պայմանների սահմանումը կարգի կարգավորման առարկայից դուրս է, ինչպես նաև դրա կարիքն առկա չէ:

	5. Ազգային անվտանգության ծառայություն
	25.05.2023թ.

	
	N 11/797

	1. Նախագծի հավելվածի 6-րդ և 8-րդ կետերում «(ղեկավարին)» և «(ղեկավարի)» բառերից հետո լրացնել համապատասխանաբար` «կամ համապատասխան մարմնի ղեկավարի կողմից լիազորված պաշտոնատար անձին» և «կամ համապատասխան մարմնի ղեկավարի կողմից լիազորված պաշտոնատար անձի» բառերը:
	Ընդունվել է


	2. 6-րդ կետի 3-րդ ենթակետում «15» թիվը փոխարինել «30» թվով` հազշվի առնելով այն հանգամանքը, որ ամսական դրամական հատուցում ստանալու նպատակով շահառտուների ներկայացված դիմումների քննարկումն Ազգային անվտանգության ծառայությունում իրականացվում է կենտրոնացված կարգով` մեկ ստորաբաժանմնան կողմից, հեևաբար ժամկետի կրճատումը կարող է խոչընդոտել պատշաճ վարչարարության իրականացմանը:
	Չի ընդունվել
Ժամկետը նախատեսվել է ըստ «Գույքի նկատմամբ իրավունքների պետական գրանցման մասին» ՀՀ օրենքի 32-րդ հոդվածի 6-րդ մասի պահանջների:

	6. Կադաստրի կոմիտե
	25.05.2023թ.

	
	N ՍԹ/6836-2023

	   Ի պատասխան Ձեր 2023 թվականի մայիսի 16-ի N ՊՆ/510/2583-2023 գրության՝ հայտնում ենք, որ «Ծառայության վայրում ծառայողական բնակարանով չապահովելու դեպքում պայմանագրային զինծառայողներին ամսական դրամական հատուցում վճարելու կարգը և չափերը սահմանելու, ինչպես նաև Հայաստանի Հանրապետության կառավարության 2018 թվականի նոյեմբերի 22-ի N 1321-Ն որոշումն ուժը կորցրած ճանաչելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ դիտողություններ չունենք:
   Միաժամանակ առաջարկում ենք Նախագծի հավելվածի 6-րդ կետի 3-րդ ենթակետում «Անշարժ գույքի կադաստրի կոմիտեի ցանկացած սպասարկման գրասենյակի» բառերը փոխարինել «Կադաստրի կոմիտեի» բառերով։
	Ընդունվել է





Ընդունվել է

	7. Մարդու իրավունքների պաշտպան
	05.06.2023թ.

	
	N 01/13.3/1751-2023

	«Ծառայության վայրում ծառայողական բնակարանով չապահովելու դեպքում պայմանագրային զինծառայողներին ամսական դրամական հատուցում վճարելու կարգը և չափերը սահմանելու, ինչպես նաև Հայաստանի Հանրապետության կառավարության 2018 թվականի նոյեմբերի 22-ի N 1321-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ ՀՀ մարդու իրավունքների պաշտպանի աշխատակազմի կարծիքը հանգում է հետևյալին.
Անհրաժեշտ է արձանագրել, որ Մարդու իրավունքների պաշտպանին տարիներ շարունակ հասցեագրվող բնակարանային ապահովման հետ կապված բողոքների քանակը թույլ են տալիս վստահաբար արձանագրել, որ Հայաստանի Հանրապետության զինված ուժերի ամենախոցելի սոցիալական հիմնախնդիրներից շարունակում է մնալ զինծառայողների և նրանց ընտանիքների անդամների բնակարանային ապահովության իրավունքի իրացումը:
Պաշտպանին հասցեագրվող բողոքների զգալի մասն էլ վերաբերում է Նախագծով նախատեսված կարգավորումներին:
1. Հարկ է նկատի ունենալ, որ Նախագծի 2-րդ կետում ամբողջությամբ պահպանվել են դեռևս 2018 թվականին սահմանված ծառայության վայրում ծառայողական բնակարանով չապահովվելու դեպքում պայմանագրային զինծառայողներին վճարվող ամսական դրամական հատուցման չափերը'
1) Երևան քաղաքում' մինչև 4 անձից բաղկացած շահառու ընտանիքին' 65000 դրամ, իսկ 4 և ավելի անձանցից բաղկացած շահառու ընտանիքին’ 85000 դրամ.
2) այլ քաղաքներում' մինչև 4 անձից բաղկացած շահառու ընտանիքին' 38000 դրամ, իսկ 4 և ավելի անձանցից բաղկացած շահառու ընտանիքին' 50000 դրամ.
3) այլ բնակավայրերում' մինչև 4 անձից բաղկացած շահառու ընտանիքին' 20000 դրամ, իսկ 4 և ավելի անձանցից բաղկացած շահառու ընտանիքին' 25000 դրամ:
Անհրաժեշտ է նշել, որ Նախագծի հիմնավորումներում չի բացահայտվել, թե արդյոք ուսումնասիրվել են ներկայումս Հայաստանի Հանրապետությունում բնակարանների վարձակալության գումարների չափերը' հաշվի առնելով այն հանգամանքը, որ Հայաստանի Հանրապետության ամբողջ տարածքում բնակարանների վարձակալության գները 2018 թվականի համեմատ' էականորեն բարձրացել են:
Այսպիսով' դրամական հատուցման չափերը նույնությամբ պահպանելը հանգեցնում է նրան, որ գինծառայողները բնակարանային ապահովման նպատակով անհրաժեշտ չափով հատուցում չեն ստանում, որը բավարար կլինի բնակարան վարձակալելու համար:
Դրա վառ ապացույցը Պաշտպանի կողմից տարբեր զորամասեր կատարած այցերն են, պայմանագրային զինծառայողների հետ առանձնազրույցները, ստացված բողոքները:
Բազմաթիվ սպաներ տեղեկացրել են, որ բնակարանի վարձակալության գումարի անհամաչափ փոխհատուցման արդյունքում ստիպված են լիում վճարել սեփական միջոցներով: Օրինակ` Գորիսում զինծառայողները հայտնել են, որ բնակարան վարձակալելու համար անհրաժեշտ է առնվազն 80.000-120.000 ՀՀ դրամ, Վարդենիսում` 80.000-100.000 ՀՀ դրամ, Ճամբարակում` 70.000-90.000 ՀՀ դրամ և այլն:
Հետևաբար' վարձավճարների փոխհատուցման գումարները չբարձրացնելու պարագայում' զինծառայողներն իրենք են ստիպված լինում սեփական միջոցներից (ստացած աշխատավարձից) գումար ավելացնել և վարձավճարն ամբողջությամբ վճարել:
Այս խնդրին Պաշտպանը անդրադարձել է ինչպես տարեկան հաղորդմամբ, այնպես էլ Պաշտպանության նախարարության հետ գրագրություններում ու աշխատանքային քննարկումներում: Մշտապես առաջարկվել է կատարել ուսումնասիրություններ և միջոցներ ձեռնարկել բնակարանի վարձակալության դիմաց տրամադրվող փոխհատուցման գումարների չափերը վերանայելու ուղղությամբ: Պաշտպանության նախարարությունից ստացվել են պարզաբանումներ, որ վարձակալած բնակարանի դիմաց «Պայմանագրային զինծառայողին ծառայության վայրում ծառայողական բնակարանով չապահովելու դեպքում այլ բնակելի տարածություն վարձակալելու դիմաց դրամական փոխհատուցում վճարելու կարգը և չափերը սահմանելու մասին» Հայաստանի Հանրապետության կառավարության 2018 թվականի նոյեմբերի 22-ի N 1321-Ն որոշմամբ սահմանված դրամական փոխհատուցման չափերի վերանայման հարցը քննարկման փուլում է:
Այսպիսով' Պաշտպանի կողմից վերոգրյալ խնդրի բազմիցս բարձրաձայնման դեպքում էլ Նախագծով փոխհատուցման չափերը չեն բարձրացվել' թողնելով դրամական հատուցման նախկին չափերը:
Ուստի, վերոգրյալի հաշվառմամբ' առաջարկվում է վերանայել և բարձրացնել բնակարանի վարձակալության դիմաց տրամադրվող դրամական հատուցման չափերը:
	










Ընդունվել է ի գիտություն
Այս փուլում դեռևս հնարավորություն առկա չէ բարձրացնել նախատեսված չափերը:

	2. Նախագծի Հավելվածի 5֊րդ կետի 1֊ին ենթակետի հաքմաձայն' բնակելի տարածության վարձակալության դիմաց դրամական փոխհատուցում ստանալու իրավունքից չի օգտվում այն շահառուն, ով ծառայության անցկացման վայրի վարչատարածքային միավորից (համայնքից), իսկ բազմաբնակավայր համայնքի դեպքում' տվյալ բնակավայրից մինչև 30 կիլոմետր հեռավորությամբ ունի մշտական բնակության հաշվառում կամ սեփականության իրավունքով բնակելի տարածություն:
Վերը նշված սահմանափակման տրամաբանությունից բխում է, որ փոխհատուցումը չի տրամադրվում, եթե զինծառայողն ունի մշտական (փաստացի) հաշվառման վայր և այնտեղ չի բնակվում վարձակւպությամբ:
Հետևաբար, եթե զինծառայողը չունի սեփականության իրավունքով բնակելի տարածություն, ունի մշտական (փաստացի) հաշվառման վայր, սակայն այնտեղ բնակվում է վարձակալությամբ, ապա նրան պետք է տրամադրվի ծառայողական բնակարան կամ բնակելի տարածություն վարձակալելու դիմաց դրամական փոխհատուցում:
2.1 Ուստի, առաջարկվում է Նախագծում կատարել փոփոխություն, ըստ որի' վարձակալության գումարի փոխհատուցում նշանակելիս վարձակալած բնակարանում հաշվառված զինծառայողների նկատմամբ չի տարածվելու մշտական բնակության հաշվառում չունենալու պայմանը: Բացի այդ' ծառայության վայրի վարչական տարածքից (համայնքից), իսկ բազմաբնակավայր համայնքի դեպքում' տվյալ բնակավայրից մինչև 30 կիլոմետր հեռավորությամբ մշտական (փաստացի) բնակության հաշվառում կամ միանձնյա կամ բաժնային կամ համատեղ սեփականության իրավունքով բնակելի տարածություն հասկացությունը գործնականում տարատեսակ մեկնաբանությունների տեղիք է տալիս:
Իրավական կարգավորումը տառացի մեկնաբանելու պարագայում ստացվում է, որ ծառայության վայրի վարչական տարածքից 30 կիլոմետր հեռավորությամբ ցանկացած' նույնիսկ մեկ քառակուսի մետր տարածությամբ սեփականության իրավունքով բնակելի տարածություն ունենալու դեպքում' զինծառայողներին չի կարող հատկացվել դրամական հատուցում:
Ստացվում է, որ պետությունը պայմանագրային զինծառայողների համար սահմանել է որոշակի սոցիալական արտոնություն' կապված իրենց ծառայության բնույթով, և այդ արտոնությունը պատշաճ կիրառելու տեսանկյունից անհրաժեշտ է ճիշտ մեկնաբանել դրա տրամաբանությունն ու նպատակը:
Այսպես' իրավակարգավորման բուն էությունը ոչ թե ֆորմալ առումով սեփականություն կամ հաշվառում ունենալն է, այլ սեփականության իրավունքով պատկանող կամ հաշվառման վայրի տարածությունում զինծառայողների բնակվելու իրական հնարավորություն չունենալու դեպքում նրանց սոցիալական արտոնություն տրամադրելը:
Նախկինում Պաշտպանին հասցեագրված բողոքների քննարկման արդյունքում արձանագրվել է, որ լինում են դեպքում, երբ զինծառայողը փաստացի ունի սեփական տարածք, որը, սակայն, փոքր է կամ ոչ բարվոք վիճակում և օբյեկտիվորեն հնարավոր չէ այնտեղ բնակվել, սակայն Որոշման մեխանիկական կիրառման պատճառով զինծառայողը դրամական հատուցում չի ստանում, քանի որ գտնվում է, օրինակ' ծառայության վայրի վարչական տարածքից (համայնքից) մինչև 30 կիլոմետր հեռավորության վրա:
Վերոգրյալի հաշվառմամբ' առաջարկում ենք պայմանագրային զինծառայողներին սեփականության իրավունքով պատկանող բնակելի տարածություններում կամ հաշվառման վայրերում բնակվելու իրական հնարավորությունը պարզել և դրանով պայմանավորված էլ դրամական հատուցում տրամադրելու համապատասխան կառուցակարգեր (մեխանիզմներ) մշակել:
2.2.Նախագծով նաև չի բացահայտվել, թե ինչ մեթոդաբանությամբ պետք է չափել/հաշվել բնակավայր-ծառայության վայրի զորամաս տարածությունը: Հարցն այն է, որ բնակավայրից մինչև 30 կիլոմետր հեռավորությամբ մշտական բնակության հաշվառում կամ սեփականության իրավունքով բնակելի տարածություն ունենալու կարգավորումը պրակտիկայում հանգեցրել է խնդիրների, որին անդրադարձ է կատարվել Պաշտպանի 2020֊2021թթ.-ի տարեկան հադորդումներում:
Այսպես' արձանագրվել են դեպքեր, երբ զորամասի և բնակության վայրի միջև փաստացի հեռավորությունը 30 կիլոմետրից ավելի է, սակայն անհատույց օգտագործման իրավունքով բնակարան ստանալու դիմումները մերժվել են:
Պաշտպանության նախարարության իրավասու ներկայացուցիչների հետ տեղի ունեցած քննարկման արդյունքում պւսրզվել է, որ խնդիրը կայանում է գործնականում 30 կիլոմետր շառավիղը հաշվարկելու մեթոդաբանության մեջ: Մասնավորապես, ըստ ստացված պարզաբանումների' պրակտիկայում զորամասի և զինծառայողների բնակության կամ հաշվառման վայրի միջև հեռավորությունը պարզվում է ոչ թե ճանապարհի փաստացի կիլոմեւրրերի հաշվարկով, այլ հիմք է ընդունվում վարչական շրջանների փոստային կենտրոնների միջև ընկած հեռավորությունը:
Գործնականում այսպիսի մեխանիկական մոտեցման անթույլատրելիությունը հասկանալու համար կարելի է ներկայացնել ընդամենը մեկ օրինակ: Այսպես' «Google» մասնավոր ընկերության քարտեզով կատարված ուսումնասիրությունը ցույց է տալիս, որ ճանապարհների տարբերություններից կախված' Երևան և Արմավիրի մարզի Վաղարշապատ քաղաքների կենտրոնների միջև ընկած առավելագույն հեռավորությունը գրեթե 24 կիլոմետր է: Միևնույն ժամանակ, Երևան քաղաքում գտնվող Պաշտպանության նախարարության վարչական շենքից մինչև Վաղարշապատ քաղաքի, օրինակ, Անդրանիկի փողոց ընկած առավելագույն հեռավորությունը կազմում է գրեթե 34 կիլոմետր: Այսպիսի տարբերություններ են արձանագրվում նւսև փոստային կենտրոններով հաշվարկն իրականացնելու պարագայում:
Ստացվում է, որ փոստային կենտրոնների միջև ընկած հեռավորությունը հիմք ընդունելու պարագայում որոշ զինծառայողներ զրկվում են անհատույց օգտագործման իրավունքով բնակարան կամ վարձակալության դիմաց դրամական հատուցում ստանալու իրավունքից' չնայած' փաստացի ծառայության վայրի զորամասից 30 կիլոմետր շառավղով սեփականության իրավունքով բնակարան կամ մշտական հաշվառման վայր չունենալուն:
Ուստի, առաջարկվում է Նախագծում նախատեսել կարգավորում այն մասին, որ զինծառայողներին անհատույց օգտագործման իրավունքով բնակարան կամ բնակարանի վարձակալության դիմաց փոխհատուցում տրամադրելու աջակցության շահառու լինելու հարցը քննարկելիս և ծառայության վայրի վարչական տարածքից առնվազն 30 կիլոմետր հեռավորությամբ սեփականության իրավունքով բնակելի տարածություն կամ նույն հեռավորությամբ մշտական (փաստացի) հաշվառման վայր չունենալու հանգամանքը որոշելիս պետք է հիմք ընդունել ոչ թե փոստային կենտրոնների, այլ զինծառայողի բնակության վայրի և զորամասի միջև առկա փաստացի հեռավորությունը:
	Չի ընդունվել
Պայմանը նախատեսվել է «Զիվորական ծառայության և զինծառայողի կարգավիճակի մասին» ՀՀ օրենքի 65-րդ հոդվածի 1-ին մասի հիման վրա: Այլ ձևաչափի շրջանակներում պետք է քննարկվի օրենսդրական փոփոխությունների հարցը:

































Չի ընդունվել
Կարգի 4-րդ կետում սահմանվել է համապատասխան տեղեկատվության հիմքը և դրա ստացման ձևաչափը:

	3. Նախագծի Հավելվածի 7-րդ կետի համաձայն' շահառուին ամսական դրամական հատուցումը հաշվարկվում է շահառուի դիմումը և անհրաժեշտ փաստաթղթերը զորամաս (այլ զինվորական կառավարման կամ կադրային մարմին) մուտքագրվելու օրվան հաջորդող ամսվա 1-ից սկսած և վճարվում է շահառուի ամսական դրամական ապահովության վճարման հետ միաժամանակ' անկանխիկ եղանակով:
Նախագծի Հավելվածի 10-րդ կետի համաձայն' ամսական դրամական հատուցում ստացող շահառուին զորամասի (այլ զինվորական կառավարման մարմնի) տեղակայման վայրի վարչական տարածքում (համայնքում) գտնվող մեկ այլ զորամասում (այլ զինվորական կառավարման մարմնում) ծառայության նշանակելու դեպքում ամսական դրամական հատուցման վճարումը շարունակվում է նոր զորամասում (այլ զինվորական կառավարման մարմնում):
Որոշման Հավելվածի 14.1 կետի համաձայն' բնակելի տարածության վարձակալության դիմաց դրամական փոխհատուցում ստացող շահառուին նույն վարչատարածքային միավորի (համայնքի) տարածքում տեղակայված մեկ զորամասից մեկ այլ զորամասում ծառայության նշանակվելու դեպքում, եթե շահառուի կոդմից մեկ այլ հասցեով բնակելի տարածություն չի վարձակալվել, ապա շահառուի փոխհատուցում ստանալու իրավունքը չի դադարում, և շարունակվում է փոխհատուցման վճարումը նոր զորամասից' վերջինիս հրամանատարի հրամանով և շահառուին նախկին զորամասի անձնակազմի ցուցակներից հանելու օրվան հաջորդող օրվանից, որի նպատակով շահառուն նոր զորամասի հրամանատարին ներկայացնում է դիմում, ինչպես նաև շահառուի բնակարանային գործը նախկին զորամասից փոխանցվում է նոր զորամաս:
Այսպիսով' Նախագծի համաձայն' շահառուին ամսական դրամական հատուցումը հաշվարկվում է շահառուի դիմումը համապատասխան զորամաս (այլ զինվորական կառավարման մարմնի) ներկայացնելու միջոցով, սակայն ի տարբերություն Որոշման գործող կարգավորումների' ներկայացված չէ, թե ինչ կարգով է իրականացվելու շահառուի փոխհատուցման վճարումը' նոր զորամասում ծառայության նշանակվելու դեպքում:
Հետևաբար' առաջարկում ենք Նախագծով սահմանել շահառուին նոր զորամասում (այլ զինվորական կւսռավարման մարմնում) ծառայության նշանակելու դեպքում' փոխհատուցման վճարման կարգը:
	Ընդունվել է
10-րդ կետում կատարվել է համապատասխան լրացում:

	8. Վարչապետի աշխատակազմի իրավաբանական վարչություն
	04.07.2023թ.

	
	N 02/11.8/22940-2023

	Նախագծի 3-րդ կետով նախատեսվում է ուժը կորցրած ճանաչել Հայաստանի Հանրապետության կառավարության 2018 թվականի նոյեմբերի 22-ի N 1321-Ն որոշումը՝ սույն որոշման (Նախագծի) ուժի մեջ մտնելու օրվան հաջորդող ամսվա 1-ից:
Վերոգրյալ ձևակերպման բովանդակային վերլուծությունից պարզ է դառնում, որ սույն Նախագծի ուժի մեջ մտնելուց հետո և մինչև դրա ուժի մեջ մտնելու օրվան հաջորդող ամսի 1-ը գործելու է միևնույն իրավահարաբերությանը վերաբերող, միևնույն կարգավորման առարկան ունեցող երկու իրավական ակտ, ինչն իրավաչափ չէ՝ նկատի ունենալով «Նորմատիվ իրավական ակտերի մասին» օրենքի 9-րդ հոդվածի 2-րդ մասի դրույթները, որոնց համաձայն՝ նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին:
	Ընդունվել է
Նախագծի 3-րդ, 4-րդ և 5-րդ կետերը կետերը խմբագրվել են:

	9. Վարչապետի աշխատակազմի սոցիալական հարցերի վարչություն
	04.07.2023թ.

	
	N 02/11.8/22940-2023

	1. Նախագծի հավելվածի (այսուհետ՝ հավելված) 2-րդ կետի 1-ին ենթակետի համաձայն՝ կարգի գործողությունը տարածվում է Հայաստանի Հանրապետության պաշտպանության և Հայաստանի Հանրապետության ներքին գործերի նախարարությունների համակարգերում, Հայաստանի Հանրապետության ազգային անվտանգության ծառայությունում, Հայաստանի Հանրապետության քրեակատարողական ծառայությունում (այսուհետ` նաև համապատասխան պետական մարմին) զինվորական (քրեակատարողական) ծառայության մեջ գտնվող անձանց վրա, մինչդեռ «Զինվորական ծառայության և զինծառայողի կարգավիճակի մասին» օրենքի (այսուհետ՝ օրենք) 72-րդ հոդվածի 1-ին մասով սահմանված է, որ զինծառայողներ են համարվում պաշտպանության և ներքին գործերի նախարարությունների, ազգային անվտանգության և պետական պահպանության մարմինների համակարգերում համապատասխան ծառայության մեջ գտնվող անձինք:
Հավելվածի 2-րդ կետի 2-րդ ենթակետի համաձայն՝ կարգի գործողությունը տարածվում է համապատասխան պետական մարմնում քաղաքացիական ծառայության պաշտոններ զբաղեցնող կամ քաղաքացիական ծառայության կադրերի ռեզերվում գրանցված ծառայողների վրա, մինչդեռ օրենքի 72-րդ հոդվածի 2-րդ մասի 4-րդ կետով սահմանված է, որ դրամական հատուցում վճարելու վերաբերյալ դրույթի մասով զինծառայողներին հավասարեցված անձ են համարվում Հայաստանի Հանրապետության պաշտպանության նախարարությունում, քրեակատարողական ծառայությունում և Ոստիկանությունում քաղաքացիական ծառայության պաշտոններ զբաղեցնող կամ պաշտպանության նախարարության, քրեակատարողական ծառայության և Ոստիկանության քաղաքացիական ծառայության կադրերի ռեզերվում գրանցված անձինք:
	Ընդունվել է
Հավելվածի 2-րդ կետի 1-ին և 2-րդ ենթակետերը խմբագրվել են:

	2. Հավելվածի 5-րդ կետի 2-րդ ենթակետի համաձայն՝ կարգի սահմանված ամսական դրամական հատուցում ստանալու իրավունքից չի օգտվում ծառայության վայրում ծառայողական բնակելի տարածությամբ չապահովված այն շահառուն, ով նույն կետի 1-ին ենթակետի շրջանակներում ծառայության ընթացքում փոխել է մշտական (փաստացի) բնակության հաշվառման վայրը կամ օտարել է միանձնյա կամ բաժնային կամ համատեղ սեփականության իրավունքով իրեն պատկանող բնակելի տարածությունը: Նշված դրույթից հասկանալի չէ, արդյոք ծառայության ընթացքում մշտական բնակության հաշվառման վայրը փոխելը կամ սեփականության իրավունքով շահառուին պատկանող բնակելի տարածությունը վաճառելը վերաբերում է ողջ ծառայության ընթացքում տեղի ունեցած դեպքին, թե որոշակի ժամկետում:
	Չի ընդունվել
 Հավելվածի 5-րդ կետի 2-րդ ենթակետում պետք է հատուկ ուշադրություն դարձնել «սույն կետի 1-ին ենթակետի շրջանակներում» արտահայտությանը, որի հիման վրա 2-րդ ենթակետը շատ հստակ վերաբերում է այն դեպքերին, երբ սկզբնապես հատուցում ստանալու դիմում ներկայացրած զինծառայողն իր ծառայության վայրի վարչական տարածքից մինչև 30 կմ հեռավորությամբ ունի հաշվառում կամ համապատասխան ռեժիմով սեփականության իրավունքով բնակելի տարածություն, որի հիման վրա չի օգտվում հատուցում ստանալու իրավունքից, այնուհետև նույն ծառայության վայրում ծառայության ընթացքում փոխում է իր հաշվառման վայրը կամ օտարում է համապատասխան ռեժիմով իրեն սեփականության իրավունքով պատկանող բնակելի տարածությունը: Այս նորմը գործում է նաև ՀՀ կառավարության 22.11.2018թ. N1321-Ն որոշման մեջ, որը վերը նշված մեկնաբանության և պրակտիկ կիրառման առումով խնդիրներ չի առաջացրել:



